

Տեղեկանք-հիմնավորում
«Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալն ավելացնելու և 2018 թվականի գործունեության արդյունքներով Հայաստանի Հանրապետության պետական բյուջե վճարման ենթակա շահութաբաժնի վճարումից ազատելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	Կանոնադրական կապիտալում 50 և ավելի տոկոս պետական բաժնեմաս ունեցող առևտրային կազմակերպությունների կողմից շահութաբաժինները հաշվարկվում և վճարվում են պետբյուջե Կառավարության 03.03.2011թ. №202-Ն որոշման (այսուհետ` Որոշում) սահմանված կարգի (այսուհետ՝ Կարգ) համաձայն և շահութաբաժնի հաշվարկման հիմնական բազան (բաղադրիչը) հաշվետու տարվա զուտ շահույթն է (Կարգի 7-րդ կետի  1-ին ենթակետ): 
Հանրային ծառայությունները կարգավորող հանձնաժողովի (այսուհետ` Հանձնաժողով) 27.12.2017թ.  N 581Ա  որոշման 2-րդ կետով սահմանված է, որ սակագների հաշվարկում ներառված Կառավարությունից կամ Կառավարության երաշխիքով ստացված արտոնյալ վարկերի (այսուհետ` Վարկեր) սպասարկման և մարման ծախսերը փաստացի ավելի քիչ ծախսելու դեպքում Ընկերությունը պարտավոր է առաջացող լրացուցիչ դրամական միջոցները կուտակել այդ նպատակով բացված համապատասխան հաշվեհամարին:
Տարածքային կառավարման և ենթակառուցվածքների նախարարության ենթակայության՝ 100% պետական բաժնեմասով «Բարձրավոլտ էլեկտրացանցեր» ՓԲԸ-ի (այսուհետ՝ Ընկերություն) էլեկտրաէներգիայի հաղորդման ծառայության մատուցման սակագնով Վարկերի գծով 2018թ. ընթացքում փաստացի ստացված և ծախսված գումարների դրական տարբերությունը կազմում է 1 186,4 մլն դրամ, որն Ընկերությունը կուտակել է այդ նպատակով բացված  համապատասխան հաշվեհամարին: Նշված եկամտի գծով հաշվետու ժամանակահատվածում ծախսեր չեն առաջացել, որով պայմանավորված ամբողջ գումարը հարկվել է շահութահարկով: Արդյունքում, Ընկերության համար նշված եկամուտի գծով առաջացել է 237,3 մլն դրամ շահութահարկի վճարման պարտավորություն, որը փաստացի վճարվել է Ընկերության կողմից:
Համաձայն Որոշման` Ընկերությունում միայն այս եկամտից առաջանում է շահութաբաժնի վճարման պարտավորություն` 474,6 մլն դրամ չափով: 
Ընկերության արտարժույթով ներգրավված երկարաժամկետ վարկերի գծով պարտավորությունները 2018թ. դեկտեմբերի 31-ի դրությամբ կազմել է շուրջ 64,9 մլրդ դրամ: Հաշվետու ժամանակահատվածում Ընկերությունում արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացել է 1 554,5 մլն դրամ դրական արդյունք (տարբերություն), և Կարգի համաձայն այն որպես եկամուտ հաշվի է առնվում շահութաբաժնի հաշվարկի բազայում՝ ընկերության համար առաջացնելով 777,235.5 հազ. դրամ շահութաբաժնի լրացուցիչ պարտավորություն (որը ենթակա է վճարման մինչև ս.թ. հոկտեմբերի 1-ը) և այդ չափով դրամական ակտիվների արտահոսք, մինչդեռ Հանձնաժողովի կողմից հաստատված ընկերության սակագնի հաշվարկում այդպիսի միջոցներ նախատեսված չեն (գործող սակագնի հաշվարկում շահույթի մեծությունը նախատեսված է ընդամենը 35 մլն դրամի չափով):
           2018թ. գործունեության արդյունքներով Ընկերության շահութաբաժնի պարտավորությունը կազմել է ընդամենը 1240,547.0 հազ. դրամ: Ընդ որում, 474,6 մլն դրամ շահութաբաժնի պարտավորությունը առաջացել է 1 186,4 մլն դրամ եկամտից (ծախս չունեցող), իսկ 777,2 մլն դրամ շահութաբաժնի պարտավորությունը առաջացել է ընկերությունում արտարժույթի և արտարժույթով արտահայտված այլ ակտիվների և պարտավորությունների վերագնահատումից` 1 554,5 մլն դրամ դրական արդյունքից (տարբերությունից): Նշված 1240,5 մլն դրամ և 1251,8 (474,6+777,2) մլն դրամ գումարների տարբերությունը պայմանավորված է շահութաբաժնի բազայի բաղադրիչ հանդիսացող զուտ շահույթը ձևավորող այլ գործոնների ազդեցությամբ: 



	2.
	Կարգավորման նպատակը և բնույթը

	
	[bookmark: _GoBack]Կառավարության սույն որոշման նախագծով առաջարկվում է Ընկերությանն ազատել 2018թ. գործունեության արդյունքներով Կարգի համաձայն հաշվարկված` 2019թ. պետբյուջե վճարվող  1,240,547.0 հազ. դրամ շահութաբաժնի վճարման պարտավորությունից և այդ գումարի չափով, բաժնետոմսերի անվանական արժեքի մեծացման միջոցով սահմանված կարգով ավելացվում է Ընկերության կանոնադրական կապիտալը:


	3.
	Նախագծի մշակման գործընթացում ներգրավված ինստիտուտները և անձիք   

	
	Տարածքային կառավարման և ենթակառուցվածքների նախարարություն, «Բարձրավոլտ էլեկտրացանցեր» ՓԲԸ:











